
ХХЯХХА
БАРГЪ

Райондалул администра-
циялул актовый залдануву 
октябрьданул 5-ний хьун-
ни Учительнал кьинилун 
хас дурсса бат1аву. Мунийн 
бавт1ун бия райондалийсса 
учительтал ва школардай 
каялушиву дуллалими. 

Пишалул байрамращал 
ми барча буллалисса ихтилат 
бувна райондалул бак1чи 
Ю.Мах1амадовлул. 

-Х1урмат бусса учитель-
тал, тарбиячитал, педаго-
гикалул даврил ветерантал, 
-укуна мунал. -Дак1нийхту-
ну барча буллай ура зу пи-
шалул байрамращал -Учи-
тельнал кьинилущал. Цала 
оьрму му пишалун хас бувс-
са инсантал лайкь хьуссар 
х1урматран. Оьрмулуву ин-
сан цукунсса хьхьич1уннай-
шивурттайн иярчагу, мунал 
оьрмулуву агьамсса бияла 
бик1айссар учительтурал. 

Райондалул администра-
циялул, депутатътурал со-
браниелул ва ттула чулуха  
зухьгу, райондалийсса циняв 
педагогтурахьгу барчаллагь 
т1ий ура зул бигьа бакъасса, 
амма хъинну аьркинсса, ба-
рачатсса зах1матрахлу. Гьа-
шину РФ-лул Президентнал 
Указ чивчуну, 2023 шин баян 
бувну дуссар педагогнал ва 

Учительнал кьини к1иц1ларгунни
насих1атчинал шин кун-
на. Мукун бувсса -учитель-
нал пишалул жамятрансса 
агьамшиву хъуннасса дуну-
т1ийри, педагогикалул зу-
залтрал сий ларайсса дуну-
т1ийри. 

Ч1ат1ий ура зун гихуннай-

гу зула давурттай 
хьхьич1уннай-
шивуртту, ц1акь-
сса ц1уллушиву, 
к улпатирттаву 
б у л л у г ъ ш и в у, 
дуклаки оьр-
ч1ал чулухас-
са къулагъас ва 
х1урмат! Бай-
рамращал барча 
буллай ура! 

Хъирив педа-
гогтурахь ххуйс-
са ч1аучавуртту 
дуллалисса их-
тилатру бувна 
райондалул УО-
рал начальник 
М.Аьлишаевлул, 
ю р и д и ч е с к и й 
элмурдал кан-
дидат, доцент 
Тамирлан Мах1аммадов-
лул, райондалул собрание-
лулпредседатель Ш. Щур-
паевлул, райондалул имам 
М.Майрановлул. Нитти-
буттал чулуха учительтал 

барча буллалисса ихтилат 
бувна Мисиду Шейхах-
1мадовал. Райондалийс-
са дуклаки оьрч1ал чулуха 
барчабуллалисса ихтилат 
учительтуращал бувна Щар-
дал школалий 11-мур клас-
сраву дуклакисса Мелиджан 
Ибрагьимовал. 

Щардал ва Шавк1уллал 
школардайсса дуклаки оьр-
ч1ал дурккуна назмурду, 
укуна балай. 

Учительнал кьини  - му 
хъанай дур цала х1арача-
трайну оьрч1ру тарбия 
буллалисса, миннан к1ул-
шивуртту дуллалисса инсан-
турал байрам. Учительту-
ралли оьрч1ан адав, намус, 
ватан ххирашиву лахьхьин 

дуллалисса, гьарца кьини 
оьрч1ал ч1арав мири бусса. 

Хъирив Ю. Мах1амма-
довлулгу, М. Аьлишаевлул-
гу образованиелул учреж-
дениерттай зий, хьхьич1ун 

ливчуминнан тапшур дур-
нни грамотарду, барчаллагь 
т1исса чагъарду, хъазамрай 
лач1айсса лишанну, арцуй-
нусса бахшишру ва т1ут1ив. 

Райондалул культуралул 

къатлул коллективрал ва ис-
кусствордал школалуву ду-
клакиминнал х1адур дурну 
дия учительтурал байрам-
ран хас дурсса концертрал 
программа. 

Райондалул админи-
страциялий хьунни район-
далул жилищно-бытовой 
комиссиялул заседание. 
Му заседание дачин дурну 
ия райондалул бак1чинал 
заместитель Явсупа Х1ам-
заев. 

Комиссиялул заседа-
ниелий администраиялул 
иширтталсса буллалисса 
Х1ажи Чавтараевлул к1ул 
бувна циняв члентал кул-
патраву цалчинмур груп-
палул инвалид усса инсан-
нал чивчусса аьрзиращал 

ва мунал биян бувсса до-
кументирттащал. Мунал 
аьрзагу, документругу 
ххалбивгьуну, комиссия-
лувусса циняннал ккал-
ли бувнни, мунан кулпат 
яхъанансса къатри аьркин 
хъанай душиву ва му -къа-

трал шарт1ру ххуй дансса 
т1алавшин дусса ушиву, 
мукунминнал сиях1райн 
лахъан ан багьлай бушив-
рий. Му инсаннал ц1а ко-
миссиялул заседаниели-
ясса х1уччардай чирчуну 
дакъар. 

Дагъусттанная - 
3,5 азара призывник 
Дагъусттаннал военный комиссар Даитбаг Мустапаев-

лул, журналистуращал хьунаавкьун, жавабру дуллунни 
ссутнил призыврайн багьайсса суаллан. Мунал жава-
бирттаву яла агьаммур укунсса бия. 

-Гьашинусса призыврайн багьлагьиссар 18 шинава 27 ши-
навун бияннинсса инсантал, миннач1а дакъахьурча аьра-
луннавун ч1умуйсса къабувцуну битансса ягу аьралуннаву 
къуллугъ баврия мурахас бансса ихтияр. 

-Ссутнил призыврай аьралуннавун буцин РФ-лий ккак-
кан бувну бур 130 азара инсан. Ми хъанахъиссар гьашину 
инттул бувцуминнаял 17 азаруннал чансса. 

-Дагъусттаннаяту ссуттил аьралуннавун буцин ккаккан 
бувну бур ч1умуйсса къуллугъ барт бигьлан 3,5 азара инсан. 

-Дагъусттанная аьралуннавун бувцусса призывниктал 
цала къуллугъ бартбигьлант1иссар циняр военный окру-
гирттай ва ухссавнил (северный) флотрай, Луганскаллал ва 
Донецкаллал республикарттай, Херсоннал ва Запорожьел-
лал областирдай лич1аннин. 

Аьралуннавун буцлан ккаккан дурсса ч1умуял гихунмай 
(1 октябрь -31 декабрь) ва буцин ккаккан дурсса аьдадраял 
ххишала (3,5 азара), ялун ххи бувну, цайми къабуцинт1ис-
сар. 

Октябрьданул 9-ний райцентрданий 
хьунни Кавказ немец -фашистурая бу-
ручлай хьусса талатавурттан хас дурсса 
митинг. Муний гьуртту хьунни отставка-
лийсса подполковник, Афганистаннайс-
са дяъвилий «Ят1ул ц1уку» ордендалун 
лайкь хьусса Х1усман Маммаев, район-
далул образованиелул управлениелул 
начальникнал к1анайма Мюртазали 
Аьлишаев, М.Макьсудов, счётный пала-
талул председатель, Гъумучиял школалул 
учительтал, учреждениерттай ва органи-
зациярдай зузими. 

Кавказ буручлачисса талатавуртту най 
дирк1ун дур сайки 450 кьини, 1942 шинал 
июльданул 25-ния 1943 шинал октябрьданул 
9-нин. Немецтурай каялушиву дуллалимин-
нал бивк1ун бур кавказнаву талан х1адур 
бувну яла гужну талан бик1айсса, х1адур 
бувсса группа «А». Кавказ к1унттихьхьун 
ласун ччай, Германия бакъасса, талай бив-
к1ун бур Румыния ва Словакиягу. Му опе-
рациялун «Эдельвейс» т1исса ц1агу дирзу-
ну, душманнан ччай бивк1ун бур Ростоврая 
ялавайми совет аьралуннал лагма дургьу-
ну, ми бухлаган бан, яла Ухссавнил Кавказ 
к1унттихьхьун ласун. Яла, Закавказьенавун 
бувккун, гилачил Лух1и хьхьирил флотрал 

базардугу бас бувну, Лух1и хьхьирийгу зал-
лушиву дан, яла - Гъанмур ва Дянивмур 
Востокрайсса билаятирттайн ххяххан. 

Амма, Моздокуллач1а, Туапселуч1ас-
са талатавурттавугу, Кавказнал Хъунмур 
ссиртлийгу совет аьралунаща бювхъун бур 
душманнал аьрал бац1ан бан ва махъунмай 
бищун бан. 

Ухссавнил Кавказнал инсантурал хъун-
масса зах1мат бивхьуну бур мюхчаншивурт-
ту, ц1акьшивуртту дуллай зий (жула буттал 
буттахъал учайсса куццуй, «канаврттайн 
лаглай»). Владикавказгу, Грозныйгу, Ма-

х1ачкъалагу, Бакугу к1унттихьхьун лавсун, 
Гъанмур Востокрайн буккансса Гитлердул 
планну биттур дан къабювхъуну бур. 

Гай зах1матсса талатавурттаву жанну 
харж дурну дур миллиондалия ливчусса со-
вет солдатътурал. Ч1явусса солдатъталгу, 
зий бивк1мигу лайкь хьуну бур миннан хас 
дурну итадаркьсса «За оборону Кавказа» 
т1исса медальданун. 

Митинграйн бувк1миннал дирхьуна т1у-
т1ив дяъвилий жанну харж дурминнан да-
ц1ан дурсса гьайкалдануч1а. Ихтилатру був-
на Х1.Маммаевлул, М.Аьлишаевлул, дуклаки 
оьрч1ал. Жанну харж дурминнал х1урматран 
циняв ца минут1райсса пахъ багьуна. 

Комиссиялул заседание Кавказ бурувччуминнан 
хас дурсса митинг 

Учительнал кьини, октябрьда-
нул 5-ний, Гъумучиял школалий 
10-мур классраву дуклакисса 
оьрч1ру цала классрай каялуши-
ву дуллалисса Хадижат Будайчи-
еващал бивунни дуклаки оьрч1ал 
оьрмулуву яла агьаммур к1ану 
бугьайсса инсантурач1ан. 

Ми лавгуна Учительнал кьини-
лущал барча бан педагогикалул дав-
рил ветерантурач1ан - Гъумучиял 
школалий ч1ярусса шиннардий зий 
бивк1миннач1ан. Бугьара хьуну, да-
вугу кьадиртун, шаппа щябивк1сса 
педагогикалул ветерантурал ялун 
вай бияй гьарца шинал. 

Ч1явуну дак1нийн багьай  жун-
ма школалий дуклай бивк1сса 

Билаят хьхьич1унмай хьун агьамс-
са ца луртан хъанай дур - жагьил-
тал. Билаятрал оьрмулуву чялишну 
гьуртту хъанай, миннаща бюхълай 
бур, цач1ун хьуну, Аьрасатнал ялун 
буч1ант1имур ххуй бан. 

Оьрч1ал чулухуннай преступле-
ниерттайн дагьайсса давуртту нит-
ти-буттал ва закондалин багьайсса 
вакилтурал, кулпатирттавусса цай-
миннал чулуха къадулланшиврул, 
балугъравун къабивминнал ихти-
ярду дуруччинсса ххуллурду ласун-
шиврул, 2023 шинал августрал 21-
ний РД-лул МВД-лул чивчусса №1527 
амрулул т1алавшиннайн бувну, сен-
тябрьданул 6-ния октябрьданул 16-
нин щала Аьрасатнаву буллалиссар 
оперативно -профилактикалул даву 
«Защита». 

Х1урмат бусса Лакрал райодалул 
агьали! 

Тавакъю буллай буру анаварну 
баян буллан Аьрасатнал МВД-лул 
Лакрал МО-лин уквасса номердай: 

8 (872)672-42-61; 98-44-93;98-44-95 
ягу зула шяравусса участокрал 

уполномоченныйнайн мукунма Ла-
крал МО-рал балугъравун къабив-

миннал иширтталсса байсса инспек-
торнайн укунсса х1уччарду: 

-балугъравун къабивсса оьрч1а-
щал яхъанай бунува, х1антту х1ач-
1лач1исса, наркотикру ишла дул-
лалисса ягу психотропный (ня зия 
дуллалисса) затру ишла дуллалисса, 
жамятраву яхъанахъиминнан къа-
лайкьсса, нач -х1ая дакъасса оьрму 
бутлатисса, оьрч1ан закондалуц1ун 
къадаркьусса давуртту дуллалисса, 
ми тарбия бансса ва ябансса цала 
бурж биттур къабуллалисса инсан-
турая; 

-судрахьхьун зах1матсса ва хъин-
ну зах1матсса преступлениертту 
дурну багьну бивк1сса, утти балугъ-
равун къабивсса оьрч1ащал цач1у 
яхъанай, миннал чулухуннай пре-
ступлениелин дагьайсса давуртту 
дуллалисса инсантурая; 

-оьрч1ал закондалин дагьайсса 
ихтиярду миннал мурадру зия бул-
лалисса кьажимтурая; 

-цивппа яхъанахъисса к1анттур-
дая щихьч1ав къац1увххуну лихъ-
лахъисса, цала цивппа лит1унсса ягу 
цанма зарал хьунсса давуртту дулла-
лисса балугъравун къабивминная. 

Х1урмат бусса балугъравун къа-
ивсса ч1аважагьил! Ина оьрмулул 
зах1матсса иширавун агьну ухьурча, 
хъуниминнал вищалсса ара оьсса ягу 
вий гуж буллалисса духьурча, вища 
бюхъайссар оьвчин оьрч1ан бувсса 
уквасса телефондалул номерданий 

(вихшалдарал телефон) - 8-800-
2000-122. 

Вин чарабакъа кумаг бансса мас-
лих1ат бант1иссар, цуксса зах1мат-
сса иш бунугу. 

Х1акьину жула оьрч1ру ябарча, 
буруччирча, гьуттий жува яхъанан-
т1иссару нигьач1аву дакъасса дуни-
яллий. 

К.М.Макьсудова, 
ПДН-далул инспектор, МВД-лул 

Лакрал МО-рал инспектор. 

МВД-лул Лакрал МО 

«Защита»

Байрамращал барча бувнни 
ч1умал жухьра дарсру дихьлай, 
жува тарбия буллай бивк1сса учи-
тельтал. Гайннал лахьхьин бай 
жунма, лагма-ялттушиннан, бу-
гьараминнан х1урмат бан, оьрму-
луву кьимат лаваймур жула хасия-
травугу тарбия дан, гихунмаймур 

оьрмулин х1адур хьун. 
Мукунсса бия цивппа 

учительталну зий бивк1сса 
ч1умал Учительнал кьи-
ни дуклаки оьрч1ру ялун 
биян, къулагъас дан, цала 
чулухасса х1урмат ч1ала-
ч1и бан классрай каялуши-
ву дуллалиманащал лавгсса 
ветеранталгу. Пишалул 
байрамращал, Учитель-
нал кьинилущал дуклаки 
оьрч1ал барча бувнни му 
кьини Аьлиева Аьйшат, 
Будайчиев Будайчи, Дан-
дамаев Тажуттин, Кьат1а-
ева Лариса, Ц1ургъулова 

Асват ва цайми ветерантал. 
Дуклаки оьрч1ал ветерантурал 

хьхьич1 дурккунни миннахасса на-
змурду, дурнни  миннан ххуйсса 
ч1аучавуртту, тапшур дурнни мин-
нан т1ут1ив ва нац1у -кьац1урду. 

Ц1уллушиву ва лахъисса оьрму 
булуннав х1урмат бусса педагоги-
калул ветерантуран! 

Х.Будайчиева. 

Му шинал Хузаъа тухум 
цач1ун хьуну бур Идавси-
щал, бану Бакр тухум - кьу-
райштуракщал. Амма, шин 
ва урч1ва барз лагайхту, 
кьут1игу зия дурну, бану 
Бакр тухумрал инсантал 
ххявххун бур Хузаъа тухум-
ралминнайн, хьхьич1ва хьу-
ну бивк1сса иширттал кьи-
сас ласун. Кьурайштуралгу 
ххявхминнан кьюлт1ну ку-
маг бувну бур ярагъунний-
ну ва инсантурайну. Хузаъа 
тухумралми Маккаллал чу-
лухунмай ливхъун бур, тик-
ку дяъви буллан къадагъа 
дирхьун дуну, бану Бакр 
тухумралми - хъирив багь-
ну бур. Миннал ивк1уну ур 
тайннаясса ца инсан, гайми 
к1уч1 хьуну бур Маккаллал 
къатраву. Бакьаврил кьут1и 
зия дурну дур. 

Хузаъа тухумрал вакил-
тал Аллагьнал расуллуч1ан 
лавгун, хьумур ганахь був-
суну, тавакъю бувну бур 
кумаг бан. Идавсил гай хха-
ри бувну бур, кумаг банна, 
куну. Кьурайштал, хьумунил 
пашман бувну, Мух1аммад-
луч1ан (с.аь.вс.) Абу Супиян 
гьан увну ур, кьут1и ц1акь 
дан ва лахъи дуккан дан, Ма-
диналив. 

Абу Супияннул душ Умму 
Х1абибат Идавсил бувцун 
бивк1ун бур. Ганич1ан ув-
к1ун, Абу Супиян идавсил 
шаний щяик1ан най уну, 
душнил къаивтун ур: «Ина 
чапурчу ура, марц1ссагу 
акъара!»- куну. 

Идавс уч1айхту, Абу Су-
пияннул бувсун бур ганахь, 
цува циван увк1ссарив. 
Амма Идавсил жавабрагу 
къадуллун дур. Абу Супиян 
лавгун ур Абу Бакрдуч1ан, 
Идавсищал гъалгъа бува 
учин. Муналгу тавакъю кьа-
мул къабувну бур. Лавгун 
ур Оьмардуч1ан мува та-
вакъюращал. Муналгу къач-
чан бик1ансса жаваб дуллун 
дур. Аьлич1ан лавгун ур. 
Мугу рязи къавхьуну ур. 
Идавсил душ Фатимач1ан 
лавгун ур. Мунилгу кьамул 
къабувну бур Абу Супиян-
нул тавакъю. 

Аьлил мунахь маслих1ат 
бувну бур, инава инсанту-
рал дянив увккун, баян бува 
к1ивагу чулухми дакьил 
хьун рязи хьушиву, куну. 
Абу Супияннул мукун бувну 
бур. Яла, Маккалив занаив-
к1ун, кьурайштурахь бувсун 
бур гьарзат. 

Аллагьнал Расул (с.аь.вс.) 

Гьашину гъинттул, К1ил-
хъалли рат1нич1а бувсса 
шяраваллал ц1инц1 дичай 
к1анттава, марч бищлай, 
чагъарду, пакетру лавсун, 
ххулул тиягу, шиягу къу-
рув бивчун буну, ми марц1 
бансса субботник дурссия 
райондалул администраци-
ялул зузалтрал. 

Утти махъ, ссутдайди-
хьулий МВД-лул Лакрал 
МО-рал зузалтралгу дурнни 
субботник, МО-рал къатрал 
лагма-ялтту, хьхьич1ух на-
нисса хуллул зумардац1ухс-
са ц1инц1 марц1 дуллай, 
бувгьусса мурхьирдал ухру 
к1яла дуллай. 

Марц1шиву - ххуйшиву 
дур. Му дуруччин аьркинни. 
Мунил ялув бац1ангу аьр-
кинни. 

Уттигъанну заназин дан 
Шавк1уллал чулухуннай 
нанисса ттун х1исав хьуна 
МВД-лул Лакрал МО-рая 
лавай ливчусса к1анай ххул-
лул зуманиц1ух ч1явусса 
чагъарду ппив хьуну. Ми бия 
ц1уну буллалисса детсад-
гу кьабивтун, чансса к1ин-
майгу, к1ания к1ихунмайгу. 
Чагъарду бакъасса, пласт-
массрал шушригу, х1ач1и-
ярттал банкардугу, цемент 
-затиркардал дарвагругу 

(бач1васса) бия. Ц1инц1ал 
бувц1уну, барт бавх1усса 
хъунмасса пакетгума бия. 

Ми ц1инц1 ххуллийн щил 
дичин бюхъайссар, т1ий, 
пикри хьунни ми ц1инц1 
дичай машиналува гьава-
лул гьаз дурну, кьат1 шай-
хьунссар, т1исса. Ц1инц1 
дичай машиналий кабин-

калул махъ бур, мяйжан-
нугу, т1ивт1уну лич1айсса, 
мурч1ал ц1инц1 ласун дан 
бюхъайсса к1ану. 

Шяраву марц1шиву дан 
ишла буллалисса машина 
(мусоровоз) шяраваллил 
кьат1увсса к1анттурдай 
мурдалшиву дуллалисса 
кунма хъанай бур. Мунияту, 
аьркинни мунил ялату гьа-
валул, мурчал ц1инц1 ласун 
дуллай, ххуллийнгу, къу-
рувгу кьат1 къахъанан, яла 
к1ай рат1ин субботникру 
къадуллан, ц1инц1 духхай 
машиналий ми к1уч1 дурну 
дик1ансса сант дан (ц1ин-
ц1ал ялун за рутаван, маши-
на х1аллих бачин баван ягу 
м.ц.) Ца дуллай, ца лиллай 
къабик1ан. 

Къулагъас къадурну 
масъала кьакъабивтун, му-
нил пикри бувача ОКХ-лий 
зузиминнал. 

Кь.Кьурбанов. 

Шяраваллил кьат1увгу 
марц1шиву дуруччин 

Рабиъ ул -Аввал барз 

Макка к1унттихьхьун 
ласаву 

Мадиналив ивзун (х1иджра) ряххулку шинал Ал-
лагьнал расул азарунния ливчусса мусульмантуращал 
Маккалул чулухунай авчун ур ч1ивимур х1аж (оьмра) 
бан. Маккаллал чапуртал, цала чул бувгьумигу бавт1ун, 
хьунийн бувккун бур, ми оьмра бан къабитаншиврул. 
Мусулманталгу, чапурталгу, ххуллийх кувнал кувнач1ан 
чапартал гьан буллай, хьунабавкьун бур Худайбия т1исса 
(щинал къуй дусса, Маккалия 9 милялул манзилданийс-
са) к1анай. Микку миннал дурну дур ац1ра шинал мут-
талий кувная кувнан нигьач1аву къадик1ансса, зараллу 
къабуллансса, мусулмантураща оьмра буллан бюхъанс-
са, Идавсил чулухминнащал цач1ун хьун ччими - хьун 
битансса, кьурайштуращал цач1ун хьун ччимигу - хьун 
битансса кьут1и. 

х1адур хъанан ивк1ун ур 
Маккалив бачлан. Рамадан 
зурул ац1унний ац1азара 
инсан усса аьралуннащал 
га авчун ур Маккалив. Аь-
ралуннаву бивк1ун бур му-
гьаджирталгу (Маккалия 
Мадиналив бивзми мусул-
мантал), ансарталгу (Мади-
наливсъсса мусулмантал), 
аьрабнал цайми тухумирт-
тал инсанталгу. 

Маккалив нани ххуллий 
Зул-Хулайфа т1исса к1анай 
идавсин хьунаавкьун ур 
цала буттаусса Аьппас. Га-
нал ислам кьамул дурну дур. 
Маккаллал ва Мадиналул 
дянив Ник ал -Оькьаб т1ис-
са к1анай хьунабавкьун бур 
цала ссурахъу Абу Супиян 
ва цала кулпат Умм Саламал 
уссу Аьвдуллагь. Идавсил 
гай хьхьич1а лихъан бувну 
бур, цащала дак1 хъун дул-
лалисса,  къаччан бик1ан 
буллалисса бивк1унт1ий. 
Амма Умм-Саламал Идав-
сил дак1 к1ук1лу лаган дур-
ну, гай кьамул бувну, к1ин-
налагу ислам кьамул дурну 
дур. 

Хьхьу рутан бавц1уну бур 
Марр уз - Загьран т1исса 
к1анай. 

Мусулмантал буч1аврия 
нигьа бувсун, ялугьлагьис-
са кьурайштал, хьхьуниву 
кьат1ув буклай, архнийн 
буруглай бивк1ун бур. Му-
куна Идавсил ликказан-
далия, Идавсил вилц1ун-
нуйгу щяивк1ун, увккун ур 
Аьппас. Кьурайштал мунан 
хьунабавкьун, гайннавасса 
Абу Супиян цала махъ вил-
ц1уннуй щяивтун: «Инава 
угьарча, мусулмантурал 
ивч1ант1иссара», -куну, ца-
щала увцун ур Идавсич1ан. 
Абу Супиян ккавккун, Оь-
мардул Идавсихь куну бур, 
цува ганал бак1 кьукьин 
ити, куну. К1юрххилнин 
кьаивтун, Аьппаслул га 
к1юрххил увцун ачайхту, 
Идавсил Абу Супияннухь 
ислам кьамул дува куну 
бур. Абу Супияннулгу, 
аглангу хьуну, кьамул дур-
ну дур. 

Яла Аллагьнал расуллул 
куну бур: «Абу Супияннул 
къатлувун увхма мюхчанну 
ик1ант1иссар, нузругу лар-
кьун, шава щяивк1ма мюх-
чанну ик1ант1иссар. Мукуна 
Къадагъа дирхьусса мизи-
траву (Каъба) к1уч1 хьума 
мюхчанну ик1ант1иссар». 


